
 

Faafouina 5/20/20 

SAMOAN (Gagana Samoa) – SM 

Ta’iala mo fesoota’iga faatekonolosi faale soifua 
maloloina mo tagata auai a le Apple Health 
Auaunaga o loo maua i le taimi o le pipisi o le faama’i o le COVID-19 
I le lalolagi 

Ina ia tali atu ai i le faama’i pipisi i le lalolagi o le COVID-19, ua faatagaina e faalapotopotoga tausi soifua 
o le Pulega o le Tausia o le Soifua Maloloina (PTSM) (Health Care Authority (HCA)) ma le Apple Health a 
Uosigitone (Washington Apple Health (Medicaid)) ia le faaaogāina o fesoota’iga faatekonolosi eseese ina ia 
faatautaia ai manaoga faaletausi soifua o tagata auai, aiga, ma foma’i i le taimi o le pipisi ai o le faama’i o le 
COVID-19 i le lalolagi. 

 

O le a le fesoota’iga faatekonolosi faale soifua maloloina? 
O fesoota’iga faatekonolosi faale soifua maloloina o se 
auala e tiliva atu ai auaunaga faale tausi soifua maloloina 
lea e faaaogā ai e le foma’i tausi soifua maloloina ma le 
tagata gasegase le telefoni, imeli, po o vitio. 

Pe ua puipuia ea a’u lava faamatalaga faale soifua 
maloloina pe a ou faaaogāina fesoota’iga faatekonolosi 
e asiasi ai ma la’u foma’i? 
E mafai e oulua ma lau foma’i ona puipuia au lava 
faamatalaga faale soifua maloloina e ala i le faaaogāina 
o tekonolosi ua uma ona faamaonia i le taimi o se asiasiga 
i luga o fesootaiga faatekonolosi. E tatau ona oulua 
talanoaina ma lau foma’i ni faiga poo auala tatau e puipuia 
ai au faamatalaga. O lea faiga e ono aofia ai le faaaogāina 
o se telefoni i se potu po o se avanoa faapitoa tuma’oti. 
O oe lava e faia faai’uga e faatatau i le puipuiga o au lava 
faamatalaga tau le soifua maloloina. 

O loo ou auai i le Apple Health. E mafai ona ou mauaina 
auaunaga e faaaogā ai fesoota’iga faatekonolosi faale 
soifua maloloina? 
Ioe. E mafai ona e mauaina se anoanoa’i o auaunaga 
o loo faia e faaaogā ai fesoota’iga faatekonolosi faale 
soifua maloloina. E i ai lau filifiliga e faaaogā ai le 
fesoota’iga faatekonolosi faale soifua maloloina e vaai 
ai lau foma’i o se isi auala e ese mai i le asiasi sa’o i ai 
I lona ofisa. O lea faiga e aofia ai le asiasi i sau foma’i autū 
po o soo se foma’i faapitoa; foma’i e malaga atu i le fale; 
foma’i o le tino, tautala po o le faalegaluega; foma’I soifua 
maloloina tau le amio; foma’i e iloiloina uiga faaletagata; 
foma’i nifo, ma soo se isi lava foma’i e manao e faaaogā 
lenei auala e auina atu ai auaunaga. 

E faapefea ona ou talosagaina auaunaga faatekonolosi 
faale soifua maloloina mai la’u foma’i? 
Valaau atu i lau foma’i e faakalena se lua feiloa’iga pe afai 
o loo i ai sou faafitauli faale soifua maloloina pe afai foi o 
loo e manaomia ona siaki atu e uiga i se faafitauli faifaipea 
tau soifua maloloina. O le a tuuina atu e lau foma’i ni fesili 
e iloilo ai pe tatau ona e malaga sa’o atu i lona ofisa, pe 

e talafeagai se feiloa’iga faatekonolosi, ma ono faailoa atu 
ia te oe pe ua lava tapena le foma’i e faaaogā auaunaga 
faatekonolosi faale soifua maloloina. O le faakalenaina o 
se feiloa’iga faatekonolosi e faia e pei lava ona latou faia 
mo se feiloa’iga sa’o i le ofisa ma o le a faailoa atu ia te oe 
le auala o le a faataunuu ai le feiloa’iga. Mo se faataitaiga, 
“O le a valaau atu oe e le foma’i i le 2pm i le aso Faraile”. 

Afai o oe o se tagata ua faakalenaina feiloa’iga masani 
ma se foma’i e malaga atu i le fale, togafitiga faamalositino, 
po o auaunaga soifua maloloina tau le amio, o le a oulua 
galulue foi ma lau foma’i e faakalena feiloa’iga mo ia 
asiasiga faifaipea. 

E faapefea pe afai ou te manaomia se faaliliu upu e 
faakalenaina a’u auaunaga faatekonolosi faale soifua 
maloloina? 
Faailoa atu i lau foma’i e te manaomia se faaliliu upu pe  
a e faakalenaina se lua feiloa’iga. Mo nisi faamatalaga, 
asiasi i le hca.wa.gov/interpreter-services. 

E leai sa’u inisiua ma ou te le’i apalai lava mo le inisiua a 
le Apple Health. E mafai ona ou maua auaunaga 
faatekonolosi faale soifua maloloina? 
E mafai ona e apalai mo inisiua faasoifua maloloina maua 
fua pe taugofie e iloa ai pe ete agavaa mo le Apple Health: 

 Initoneti (Online): wahealthplanfinder.org 
 Telefoni: 1-855-923-4633 

E mafai ona e faafesoota’i se nofoaga tutotonu faale soifua 
maloloina i le nuu e uiga i le faia o suesuega ma togafitiga 
mo le COVID-19, pe afai e te lē agavaa mo le inisiua a le 
Apple Health.  

E faapefea ona ou saunia mo se feiloa’iga faatekonolosi 
faale soifua maloloina? 
 Filifili se nofoaga filemu, tuma’oti e aunoa ma ni mea 

faalavelave. 
 Ia mautinoa ua fafaga le ma’a o lau telefoni po o lau 

komipiuta. 
 Ia i ai se peni ma se pepa e tusitusi ai faamatalaga. 

https://www.hca.wa.gov/health-care-services-supports/apple-health-medicaid-coverage/interpreter-services
http://www.wahealthplanfinder.org/

